
0,3336 al ſus.
0,3337 leſken vn̄ ſwenden.
0,3338 daz die lute niht mac geſchenden.
0,3339 deſ tievels getat.
0,3340 wan d͛ gwalt inſiner hant ſtat.
0,3341 Die warheit ich dir zelle.
0,3342 er ledeget vz d͛ helle.
0,3343 die ſinen willen hant getan.
0,3344 der himel iſt ime vf getan
0,3345 allez daz da ie wart.
0,3346 daz iſt geſegent vn̄ bewart.
0,3347 von ſin͛ magenkrefte.
0,3348 vn̄ mit d͛ herſchefte.
0,3349 d͛ niemer wirt ende.
0,3350 da mah dv din dieniſt wol gewenden.
0,3351 Ioſeph d͛ einvalte.
0,3352 langer niht en twalte.
0,3353 ſin vr[oͮ]de wart ſo mich[el]
0,3354 [..] er [wa]ſ [worden] [ſ ]icher.
0,3355 v[on] [un]gemvte.
0,3356 [mit] [deſ ] [en]gel[s] g[v]te
0,3357 dv wnder hiez er ſchriben.
0,3358 ſante MaRien
0,3359 bot er ſich ze f uzen.
0,3360 er ſ p[ᵃ]ch “wie wol mich mvzen.
0,3361 die ſunde [ie]mer r[i]wen
0,3362 [daz] [ich] die miſſ [etruwe]
0,3363 [vf ] [dinen] lip ie gwân.
0,3364 vmbe deha[inen] [irdiſken] [man]
0,3365 der engel mir ge ſeît ha[t]
0,3366 wiez umbe dich kuneginne ſtat.
0,3367 Dv biſt ein inſigele
0,3368 deſ keiſerſ von himele.
0,3369 der dich gemahelot.
0,3370 umbe aller ſundare nôt.”
0,3371 d͛ magede herce ſich er hvͦp.
0,3372 ſv weſte wol daz ſv trvc.
0,3373 den troſte aller hailigen don.

0,3374 ſv ſeite danc vn̄ lon.
0,3375 der boteſchefte frônne.
0,3376 ze himele neic ſv ſcone.
0,3377 dvrch dv manegen zaichen.
0,3378 die zahere begunden waichen.
0,3379 ir bruſte vnbewollen.
0,3380 ſv ſpᵃch “io mac er vollen.
0,3381 ſwaz er gebutet vn̄ wil.
0,3382 er gît mandunge vil.”
0,3383 Die indeme hvſe waren.
0,3384 do ſie die rede v͛ namen.
0,3385 alte vn̄ iunge.
0,3386 ze ſamaᵉne ſie [..] ſprungen.
0,3387 ſi lobent den hailant.
0,3388 der ſine zeſuwen hant.
0,3389 hete ge rihtet ub͛ ſie.
0,3390 grozer vroͮde wart nîe.
0,3391 an den bvchen geſcriben.
0,3392 ſi be gunden in alle an dingen.
0,3393 kriſtes ſagare.
0,3394 dv ſtarken nvwen mare.
0,3395 mvſten ſi bewaînen.
0,3396 ſie waren an den truwen vn geſcheiden.
0,3397 Daz mare gwan do vedere
0,3398 umbe die maget edele.
0,3399 moht ez niht v͛ holen ſin
0,3406 ez vloͮc witen vnd͛ in
0,3407 von gazzen ze gazzen.
0,3408 die [iv]den [begunden] [hazzen]
0,3409 [dv] vngwonlichen w[or]t
0,3410 [vmbe] [den] [g]eiſ[tlic]hen [hort]
0,3411 [den] [dv] [ma]get [trvge]
0,3412 ez [dvhte] ſi[e] vngefuge.
0,3413 wan [ſi] [ez] nie v[ ͛] [namen]
0,3414 ſi [..] hiezen die maget v[a]he[n]
0,3415 vn̄ [I]oſ eben [den] [alten]
0,3416 vn̄ hiez[en] ſi behalten.
0,3417 vnz an den and[ern] [morgen]
0,3418 deſ ſi heten ſoʳge.
0,3419 daz hete in niht geſchat.
0,3420 heten ſi wiſtvm gehabet.
0,3421 die tumben ewarten.
0,3422 er komēt d͛ rede harte.
0,3423 vber alle die ſynagogam.
0,3424 er ſchrîte wip vn̄ man.
0,3425 der biſkof vn̄ die furſten.
0,3426 waren in dem ge turſten.
0,3427 daz ſi die maget here.

0,3428 refſten uil ſere.
0,3429 eine ſunderin hiezen ſi ſie do.
0,3430 in ir concilio.
0,3431 vnser vroͮwe ſtvnt ein halp.
0,3432 Ioſeph and͛ halp.
0,3433 ſuſ wrden ſie geſtellet.
0,3434 vn̄ wart in voʳ ge zellet.
0,3435 manic vraiſe vn̄ zoʳn.
0,3436 wie ſi waren verloʳn.
0,3437 obe ſi an dehainer ſtunde.
0,3438 ſunden wrden vb͛wnden.
0,3439 ſi begunden ſi ane uehten.
0,3440 d[az] von [i]r vn rehte.
0,3441 dv ê ware zer brochen.
0,3442 daz w[rde] wol [errochen]
0,3547 Dauides kint ioſeph.
0,3548 alse da ge ſcriben ſtet.
0,3549 der gerte dehainer vriſt.
0,3550 er tranc ze meriſt.
0,3551 ane ſorge dar zv.
0,3552 ern wolte niht alſo frvͦ.
0,3553 v͛lieſen lip od͛ ſele.
0,3554 er dahte an die lere.
0,3555 die ime d͛ engel zv ſprach.
0,3556 do er in mit vnfroͮden ſach.
0,3557 dv vroͮte ſinen gedanc.
0,3558 do hup er vf vn̄ tranc.
0,3559 eine ſchenke groz.
0,3560 vor ſime huſgnoz
0,3561 Do ſtunt er ane wende.
0,3562 ſie wiſten in bi der hende.
0,3563 umb den alter ſibenſtunt.
0,3564 dannē ſchiet er wol ge ſunt.
0,3565 daz dehein vrkunde.
0,3566 lugelicher ſunden.
0,3567 an íme wrde funden.
0,3568 do begaben in die wutinden hunde.
0,3569 do gienc ez an vnſ er vroͮwē
0,3570 dv ſtunt mit ſpilinden oͮgen
0,3571 mitten indeme creize.
0,3572 dv ſchelt wort als heize.
0,3573 waren ir linde als daz toͮ.
0,3574 wan ſi boſhait nîe ge roͮ.
0,3575 die ſv mit [m]annen îe begîe.
0,3576 den willen gwan ſiv nîe
0,3577 Der biſcof redte mit ir.
0,3578 “daz vrkunde ſehen wir
0,3579 an din ſelbes libe.

0,3580 ſage wer dich ze wibe.
0,3581 mit ſchanden hat gemachet.
0,3582 deſ din oͮge lachet.
0,3583 dv mahteſ baz wainen.
0,3584 dv muſt den man zaigen.
0,3585 vn̄ die ſtaine liden.
0,3586 die Moyſes ſelhen wiben.
0,3587 ſazte an den buͦchen.
0,3588 dvne mah vnſ niht v͛ſvchen.
0,3589 Daz dv geturreſt loͮgen.
0,3590 daz dv geſundet has toͮgen.
0,3591 daz ſchinet an dir vorne.
0,3592 von deme goteſ zorne.”
0,3593 dv maget antwrte.
0,3594 mit gezogen[li]chen worten.
0,3595 io hete ſv die zvngen
0,3596 in ſelhe rede betwngen.
0,3597 ſ u ſpᵃch “ich en han ſelhes niht getân
0,3598 daz ich des todes habe wan.
0,3599 got waîz wol mine ſculde
0,3600 vn̄ han ich ſine hulde.
0,3601 ſo mvͦz mîn rat werden.
0,3602 er lat mich niht v͛derben.
0,3603 han aber ich ge ſundet.
0,3604 daz ich bin en zvndet.
0,3605 mit weltlichem fure.
0,3606 ſin gnade iſt ſo gehure.
0,3607 daz mac er wol er zeigen.
0,3608 ſwer die ſele wil vn raînen.
0,3609 der en darf den falk ſîn.
0,3610 niht lazen an in
0,3611 ſich ſelben er truge.
0,3612 ſwer mit ime deheiner luge.
0,3613 wol[te] beherten.
0,3614 ern lie mich niht v͛werten.
0,3615 von mannes vnzvhten.
0,3616 daz wil ich hie gerihten.
0,3617 Aller dirre diete.
0,3618 wil ez got gebîeten.
0,3619 die ez horent vn̄ ſehent.
0,3620 daz ſi des her nach iehent.
0,3621 daz got d͛ ſterker ſî.”
0,3622 daz wazzer ſtunt dabi.
0,3623 ſv ſach geîn d[es] himeles hohe.
0,3624 do tranc ſv alſo ſchone.
0,3625 daz ſi alle ia[hen]
0,3626 die daz gerihte ſahen.
0,3627 daz ſus gnvc duhte.

0,3628 ir antl[uz]ze ir do luhte.
0,3629 michel baz danne ê.
0,3630 ez en tet ir niht wê.
0,3631 ſi liezen ſie niht ſtên.
0,3632 ſv mvſten ſibenſt[unt] gên.
0,3633 vmbe den altare.
0,3634 vn̄ zaigete da zware.
0,3635 daz ſ[v] niht en ſwar.
0,3636 daz volc daz dar.
0,3637 waſ komen [w]iten.
0,3638 daz neîc deme magetine
0,3639 Do ſchameten ſich die herren.
0,3640 daz ſi alſo verre.
0,3641 di[e] maget heten ge triben.
0,3642 do ſv in allen ir liden
0,3643 ganz waſ beſtanden.
0,3644 ſwie ſi doch erkanden.
0,3645 daz ſv truc ir kindelin.
0,3646 von welhen ſculden mohte ſîn. [...]

